
ИЗВЕШТАЈ ЗА РАБОТАТА НА ИЗВИДНИЧКИ ОДРЕД “ДИМИТАР ВЛАХОВ“ 
ОД ВЕЛЕС ЗА 2022 ГОДИНА 

 
Извидничката (скаутска) организација за прв пат се појавува 
во 1907 година на чело со својот основач Лордот Роберт 
Баден Пауел. Истата година Баден Пауел организира 
пробен логор во Браунсеа - Исланд за да ги проба своите 
идеи.Тој со себе земал 22 момчиња и тоа од познатите и 
приватните училишта. Од овие први чекор и кон 
извидништвото на Баден Пауел доаѓа до развивање на 
моќна организација која се проширила во 180 држави во све 
тот, а низ самата организација поминале 250 милиони 
активни извидници (скаути). Моменталната состојба во 
светот изнесува околу 28 милиони активни извидници 
(скаути) со 4,2% годишен прираст. Оваа организација 
(движење) како што кажал и самиот нејзин основач Баден 
Пауел можеме да ја споредиме само со основното 
образование (училиштето) бидејки основната ЦЕЛ на 
извидничкото движење е да се допринесе во развојот на 
младите луѓе, во достигнувањето на нивните потполни 

физички , интелектуални, општествени и духовни можности како поединци, како одговорни граѓани 
и како членови на нивните локални и национални заедници, како и на меѓународната заедница. 
Целта на извидничкото движење се остварува преку заветот и законите, учењето низ работа, 
членството во мали групи и користењето на прогресивно - стимулативните програм и кои се 
базирани на интересите на членовите, вклучувајќи ги и игрите, користењето на вештините и 
улогата на општествената заедница. Сојузот на извидници на Македонија работи според своите 
основни принципи кои се прифатени од Светската скаутска организација (WOSM) , а тоа се: -
обврска кон самиот себе, одговорност за сопствениот развој; -обврска кон другите, лојалност кон 
својата земја заедно со промоција на локалниот, националниот и меѓународниот мир, разбирање 
и соработка. Учество во развојот на општеството со признавање и почитување на дигнитетот на 
другиот и интегритетот на природниот свет; - обврска кон духовниот развој, прифаќање на духовни 
принципи. Во далечната 1948 година со законот за пр едвојничка обука во склоп на Гимназијата 
"Кочо Рацин" во Велес започнуваат да се формираат првите одделенија кои што работат 
активности слични на нашите, извидничките. Тие одде ленија се до 1952 година работат како 
неформални групи за да некаде есента во учебната 1952/1953 година од тие одделенија на 
8.9.1952 се формира извидничкиот одред "Димитар Влахов". Основач на одредот е Проф. Петар 
Петровски. Од самиот почеток започнуваат да се формираат извиднички единици во сите основни 
училишта, а за поздравување било и формирањето на е диници во тогашните претпријатија 
Монопол и Механичка. Од 1957 година со учеството на II Смотра на извидници на Југославија, на 
Пале, одредот во континуитет зема учество на сит е републички и сојузни смотри. Во делот на 
ориентационите натпреварувања патроли од одредот земаат учество во Бечеј, Бања Лука, 
Смедерево, Белград, Коњиц, Сараево, Смедревска Паланка, Подгорица, Ниш, Младеновац, 
Алексинац, Нови Сад, Загреб, Љубљана и во сите градови во Република Македонија, а треба да 
се нагласи и првото место во 1972 година на Сљеме (кај Зграб) на Југословенскиот извиднички 
ориентационен натпревар. Во сите овие години одредот имаше и учество на меѓународни 
активности како што се: зимовања во Закопане - Полска, 18то Светско Џамбори во Холандија и 
Англија, 10от Светски Мут во Шведска, Инструкторска школа во Бохињ Словенија, потоа учеството 
на Џамбори на интернет - ЈОТИ, Првиот интернационале скаутски видео филм фестивал - 22 
СВИФЕСТ во Ниш, Ликовната колинија на извидници сликари во Ковачица, учество на семинар во 
Кандерштег – Швајца рија, Будимпешта - Унгарија, Киев - Украина, Европската конференција во 

Прага - Чешка, Националното Џамбори во Германија, Ровервеј - Италија и прославата на 100 
години посто ење на извидничкото движење во Светското во Англија во 2007 на 21 Светско 
Џамбори и друго. За посебни успеси во работата во 1971 година одредот е одликуван со "Златен 
јаворов лист со зраци". За успешно спроведување на програмата одредот многупати е одликуван 
со "Партизански одред", а на 45 годишнината од неговото постоење во 1998 година одредот го 
добива највисокот општинско признание - "9то Ноемвриска плакета". На 07.03.1998 година на 
Свечената седница на нашиот одред се изврши збратимување со ИО "Мија Станимировиќ" од Ниш 
со што се круниса нашето пријателство и успешна соработка. 
 
 
 
 

Претставување на младинската платформа “Хајде !“ 
Од неодамна RYCO ја лансираше младинската платформа „Хајде!“ (www.hajde.media) , преку 
која  сака да ви ги претстави младите од Западен Балкан.  Хајде ! платформата беше официјално 
пуштена  на 8 декември, за времена регионалниот Министерски состанок за млади и образование 
во Тирана. Платформата е развиена врз основа на придонесот  на повеќе од 1500 млади  кои 

дадоа важни размислувања за тоа што им 
треба на младите. Овој  нов дигитален 
медиум и како платформата  е дизајнирана 
да обезбеди дневна промоција на 
регионалните младински  соработки, 
младински искуства, можности и 
споделување на позитивни  приказни. Целта 
на RYCO е да ги инспирира младите луѓе да 
ги искористат можностите и воедно да ги 
прифатат. 
 

На платформата Хајде ! на 28 декември 2021 год. (вторник)  се организираше Новогодишна средба 
за млади лидери од Западен Балкан.  На платформата Хајде !  беа преставени сите активности 
кои беа направени  низ целиот регион во 
изминатите години. Од оваа платформа се прави 
обид на повторно  поврзување на  луѓето 
од  Западен Балкан и споделување на  искуства, 
размислувања, знаења, развој на младински 
врски и соработка. Од Сараево, како централна 
локација, настанот беше  поврзан  со Белград, 
Скопје, Подгорица, Приштина и Тирана. 
На оваа платформа на 8 декември 2021 год. 
(вторник) учество зема и старешината на 
извиднички одред “Димитар Влахов“ од Велес , м-
р Ангелче Гушев. Средбата се одржа преку ЗУМ 
платформата. 

 

 
 
 

https://scoutveles.org.mk/wp-content/uploads/2021/12/RYCO1.bmp
https://scoutveles.org.mk/wp-content/uploads/2021/12/269722118_1116335409198410_8933715167326221131_n.jpg

Учество на јавна дебата 
 

На 9.2.2022 год. (среда) во 
големата сала на Општина Велес, 
Старешината на извиднички 
одред “Димитар Влахов“ – Велес 
зема учество на Јавна дебата: “За 
или против целосна урбанизација 
на просторот околу Езеро 
Младост“. Тој заедно со членовите 
на Зелената коалиција Сашка 
Коцева и Убавка Јаневска ги 
изнесоа своите ставови околу 
уранизацијата на езерото 
Младост. 

Еколошка акција по повод Светскиот ден на извидниците – 
22 февруари 

 

На 20.2.2022 година (недела) дваесет извидници од извидничкиот одред “Димитар Влахов“ од 
Велес по повод светскиот ден на извидниците – 22 Февруари,  пред  Домот на НВО во месноста 

https://scoutveles.org.mk/wp-content/uploads/2022/02/eko_akcija_4.jpg
https://scoutveles.org.mk/wp-content/uploads/2022/02/tribina-2.bmp
https://scoutveles.org.mk/wp-content/uploads/2022/02/eko_akcija_1.jpg
https://scoutveles.org.mk/wp-content/uploads/2022/02/eko_akcija_2.jpg

Дворови, организираа еколошка акција со што го уредија дворот пред домот каде што се наоѓа 
нашата одредска канцеларија. 
Покрај ова извидниците од Велес се вклучија и во уметничкиот  конкурс во организација на Сојуз 
на извидници на Македонија,  а на 22 февруари извидници од нашиот одред ќе имаат 
преставување на 5ФМ радио. 

 
Преставување на 5ФМ радио по повод Светскиот ден на 

извидништвото 
По повод Светскиот ден на извидништвото на локалното 5ФМ радио во Велес, старешината на 
извидничкиот одред “Димитар Влахов“ – Велес, м-р Ангелче Гушев на 22.2.2022 год. (вторник) беше 
гостин во утринската програма. 
 

Во рамките на 35 минутниот разговор беше 
разговарано на следните теми: 
– 22 Февруари – Светскиот ден на 
скуатизмотПрослава на 100 години скаутизам во 
Велес 
– Активности организари со други одреди 
– Мегународни активности на одредот 
– Средби на извидници – Велес 2022 во септември 
оваа 
– Активности наменети за локална средина – 
Општина Велес и Општина Чашка 
– Активности на вода и создавање на поречански 
патроли во рамките на одредот– Проектни 
активности на извидничкиот одред “Димитар 
Влахов“ – Велес со странски невладини 
организации 
– Приоритети на извидничкиот одред “Димитар 

Влахов“ – Велес 
– Заинтересираноста на младите за извидништвото 
– Ревитализација на Извидничкиот центар Голозинци и се што рапсолага овој центар? 
– Соработката со братскиот одред “Мија Станимировиќ“ од Ниш 
– Понатамошни планирани активности на одредот и начини на зачленување во одредот. 

Со учеството на старешината на  одредот на оваа утринска програма слушателите на 
повардарскиот регион имаа 
можност во целост да се 
запознаат со активностите 
на одредот како најстара 
младинска организација во 
Република Македонија. 
 

 

 

 

https://scoutveles.org.mk/wp-content/uploads/2022/02/5fm_studio1.jpg
https://scoutveles.org.mk/wp-content/uploads/2022/02/5fm_1.jpg

Презентирање на граѓански Стратегии 
На 9.3.2022 год. (среда) еколошко друштво “Вила Зора“ со поддршка од извидничкиот 

одред “Димитар Влахов“ од Велес пред почеток на 10 та по ред седница, пред сите советници , ги 
презентираше подготвените две стратегии и тоа : 
 СТАТЕГИЈА ЗА ДЕКОНТАМИНАЦИЈА НА ПОЧВА – во Стратегијата за деконтаминација главна 

препорака е донесувањето на Правилник со што ќе се изврши контрола на загадувањето и 
дефинирање на степенот на загадувањето на веќе загадените региони. 

 СТРАТЕГИЈА ЗА СОРАБОТКА НА ГРАЃАНСКИТЕ ОРГАНИЗАЦИИ – стратегијата има за цел 
активно да бидат вклучени активните, но и пасивните членови на граѓанските организации, 
одговорните институции, бизнис секторот, локалните институции, експертите и граѓаните во 
остварување на главната цел – силен граѓански сектор, активни граѓани и добра соработка со 
властите 

 

 

 

 

 

 

Презентациите се однесуваа на причините за изработка на двете стратегии, проблемите кој треба 
да се решат и препораки за следни чекори. 
Стратегијата за развој на граѓанските организации е резултат на соработка на следните 
организации : Еколошко Друштво “Вила Зора” –Велес, Извиднички одред “Димитар Влахов”- 
Велес, Фондација” Фокус” –Велес, Здружение” Активо” –Велес, “Друштво за грижа на здраво 
поколение”- Велес 
 

Еко акција по повод Денот на пролетта – 21 март 

https://scoutveles.org.mk/wp-content/uploads/2022/03/za-na-sajt4.jpg
https://scoutveles.org.mk/wp-content/uploads/2022/03/ekoakcija1.jpg
https://scoutveles.org.mk/wp-content/uploads/2022/03/ekoakcija2.jpg

На 19.3.2022 година (сабота) дваесет извидници од извидничкиот одред “Димитар Влахов“ од 
Велес по повод Денот на пролетта , во месноста Дворови во паркот пред Економското училиште, 
организираше еколошка акција со што го уредија просторот и дел покрај коритото на реката 
Вардар. 

Со оваа еколошка акција се вклучивме и во еко-кампањата “ИСЧИСТИ ЈА ПЛАНИНАТА – 
МАКЕДОНИЈА “ која што беше иницирана од страна на нашите другари извидници од ИПО 
“Јадран“ од Скопје, а беа вклучени 21 извиднички одред од Република Македонија. 
Сакаме да наглсиме дека оваа еко – акција беше поддржана од страна на компанијата Моцарт 
како општествено одгворна компанија која што во целост се вклучи во реализација на истата. 
 

 

 

 

 

 

 

 

 

 

 

Учество на велешките извидници на ликовен и литературен 
конкурс во рамките на 22 Февруари 

Во рамките на активностите поврзани со 22 Февруари – Светскиот ден на извидниците, од страна 
на Сојуз на извидници на Македонија беше распишан и ликовен и литературен конкурс. На овој 
конкурс нашите извидниците од извидничкиот одред “Димитар Влахов“ земаа активно учество. 
Прва награда на Иван Гушев за ликовно творби 

 

 

 

 

 

 

 

 

 

 

 

 

 

 

 

https://scoutveles.org.mk/wp-content/uploads/2022/04/nagrada.jpg
https://scoutveles.org.mk/wp-content/uploads/2022/04/Ivan.jpg

Како најдобра ликовна творба на ниво на Сојуз на извидници на Македонија беше 
оценета  творбата на Иван Гушев за која што и беше награден од страна на сојузот. 
Воедно во најтесниот избор беа и ликовните творбите на нашите извидници: Никола Влахчев, 
Антонио Јорданов, Ангела и Јована Јошевски и Миа Несторова. 

 

 

 

 

 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 

 
 
 
 
 
 
 
Додека пак во категоријата литературни 
творби во најквалитетните творби беше 
рангирана и творбата на Катерина Гушева. 
 

https://scoutveles.org.mk/wp-content/uploads/2022/04/Nikola.jpg
https://scoutveles.org.mk/wp-content/uploads/2022/04/jovana.jpg
https://scoutveles.org.mk/wp-content/uploads/2022/04/Antoni.jpg
https://scoutveles.org.mk/wp-content/uploads/2022/04/Mija.jpg
https://scoutveles.org.mk/wp-content/uploads/2022/04/Katerina.jpg
https://scoutveles.org.mk/wp-content/uploads/2022/04/Nikola_1.jpg
https://scoutveles.org.mk/wp-content/uploads/2022/04/Angela.jpg

Изборно годишно Собрание на одредот 
На 12.04.2022 год. (вторник) во големата сала на во Домот на НВО во Велес се одржа редовното 
ИЗБОРНО годишно собрание на извиднички одред “Димитар Влахов“ – Велес. Собранието се 
одржа по следниот ред 

Процедурален дел: 
 Отварање на 
Собранието 

 Воведен збор на 
старешината 

 Избор на работни 
тела на собранието 

 Работно 
претседателство – 
Ненад Андреевски и 
Богдан Маневски 

 Верификациона 
комисија – Жаклина 
Гушева и Никола 
Андреевски 

 

Се работеше по 
следниот 

Д Н Е В Е Н Р ЕД 
1. Годишен извештај за работата на ИО “Димитар Влахов“ – Велес за периодот на 2021 

2. Финасиски извештај за работата на одредот за 2021 

3. Избор на Старешина на извиднички одред “Димитар Влахов“ Велес 

4. Избор на Старешиство на извиднички одред “Димитар Влахов“ Велес 

5. Статутарни промени 

6. Тековни проекти и активности 

7. Тековни прашања 

 

 

 

 

 

 

 

 

 

 

 

 

 

 

По дневниор ред беше реизбран Старешина на извиднички одред “Димитрар Влахов, а тоа е м-р 
Ангелче Гушев, а за Старешинство на одредот : Андреевски Ненад, Влатко Влахчев, Бојан 

https://scoutveles.org.mk/wp-content/uploads/2022/04/1.jpg
https://scoutveles.org.mk/wp-content/uploads/2022/04/3.jpg

Миклош, Стефан Петровски и Благој Ѓорчевски. Додека пак за Началник на одред ќе биде Мартин 
Голчев.  Собранието едногласно го усвои и извештајот за работа на одредот за 2021 и 
финансискиот извештај за 2021 год. Воедно беше презентиран и извештајот на Надзорниот одбор. 
На ова изборно собрабние беше избран и нов надзорен одбор во состав: Никола Андреевски, 
Владимир Ивановски и Благој Јорданов . 
 

 
 
 
 
 
 
 
 
 
 
 
 
 
 
 
 
На Собранието беа разгледани и новите статутарни измени кои треба да се превземат во 
ревидирањето на стаутот. И на крајот од Собранието беа презентирани новите проектни 
активности на одредот. 

 
Редовно годишно собрание на СИМ 

На 15.05.2022 (недела) во ООУ “ЈХ Песталоци“ во Скопје беше организирано редовното 
Годишно Собрание на СИМ. Се работеше по следниот дневен ред за работата на собранието: 
 

1. Усвојување на предлог записник 
од редовно годишно собрание – јуни , 
2021 година 

2. Годишен извештај за работата на 
СИМ (наративен и финансиски 
извештај) 
a. Канцеларија на СИМ 
б. Извиднички центар Охрид 
3. Примање на придружни членки 
a. ИО Скаут Пелистер – Битола 
б. ИО Даме Груев – Скопје 
в. ИО Младост – Валандово 
4. Тековни процеси и активности 

https://scoutveles.org.mk/wp-content/uploads/2022/04/2.jpg
https://scoutveles.org.mk/wp-content/uploads/2022/04/276029419_962011258008711_784807809487242913_n.jpg
https://scoutveles.org.mk/wp-content/uploads/2022/05/sim221.jpg

5. Разно 

 

По усвојување на дневниот ред беа 
презентирани годишниот извештај за 
работата на СИМ и 
финасискиот извештај на Сојузот на 
извиднци на Македонија и 
Извидничкиот центар Охрид. Во 
рамките на СИМ за полноправна 
членка беше примен ИО 
“Авантуристи“ од Кавадарци, а за 
придружни членки ИО “Скаут 
Пелистер“ – Битола, ИО “Даме Груев“ 
– Скопје и ИО “Младост“ – 
Валандово. Во продолжение беа 
презентирани и тековните активности 
и проекти на СИМ. Делегацијата на 
извидничкиот одред Димитар Влахов 
– Велес ја сочинуваа: м-р Ангелче 

Гушев како старешина на одредот, Јордан Бајрактаров – Началник на Биро на СИМ и членовите 
на одредот: Влатко Влахчев, Жаклина Гушева и Стефан Петровски. 
 
 
 
 
 
 
 
 
 
 
 
 
 
 
 
 
 
 

 
 

Учество на прославата по повод 50 години од формирањето 
на ИО “Гоце Делчев“ од Св.Николе 

 
На 21.5.2022 год. (сабота) на покана на извидничкиот одред “Гоце Делчев“ од Св.Николе, 

делегација на извидничкиот одред  “Димитар Влахов“ – Велес во Домот на Културата во Св. 
Николе учествувавме на прославата  и свечената академија  по повод 50 години од формирањето 
на извидничкиот одред во Св. Николе. 

https://scoutveles.org.mk/wp-content/uploads/2022/05/280664646_1191827054925702_230115177957401625_n.jpg
https://scoutveles.org.mk/wp-content/uploads/2022/05/sim2.jpg


12 
 

 

 

 

 

 

 

 

 

 

 

 

 

 

 

 

По завршувањето на свечената академија на ИО “Гоце Делчев“ беше организирана забава во 
извидничкиот дом во село Орел.  Делегација на извидничкиот одред  “Димитар Влахов“ – Велес ја 
сочинуваа: Ангелче и Жаклина Гушеви, Стефан Петровски, Благој Јорданов, Влатко и Марина 
Влахчеви и Ненад Андреевски. 

 

 

 

 

 

 

 

 

 

 

 

 

https://scoutveles.org.mk/wp-content/uploads/2022/05/281513507_536773988034734_6365457766821672710_n.jpg
https://scoutveles.org.mk/wp-content/uploads/2022/05/281510114_706021877268915_606687406497964432_n.jpg
https://scoutveles.org.mk/wp-content/uploads/2022/05/vlatko.jpg
https://scoutveles.org.mk/wp-content/uploads/2022/05/282562269_960375897971241_6382471689546145135_n.jpg

Членовите на извидничкиот одред “Димитар Влахов“ ја 
прославија одредската славата Св. “Кирил и Методиј“ 

 
 

 

 
 
Извидничкиот одред “Димитар Влахов“ – Велес, 
почитувајки ги основните принципи на извидничкото 
движење и оваа годината на 23 мај 2022 год. (понеделник) 
во извидничкиот центар “голозинци“ ја прослави 
одредската слава Св. “Кирил и Методиј“ – македонски и 
сесловенски просветители, со што ја дополнуваме и 
нашата воспитно-образовна дејност како младинска 
организација. Овогодинешен кум  на одредска  слава 
беше  Стефан Петровски. 
По богослужбата на преставниците на МПЦ беше одреден 
и кумот за идната одредска слава, а тоа е Кристијан 
Јорданов. Со почита кон сесловенските просветители на 
сите членови на одредот и наши сограѓани од 
православната вероисповест им посакуваме знаење, 
мудрост и љубов кон науката со што ќе им се помогне во 
борбата со задачите и предизвиците кои ги носи животот. 
Да биде свето името на Св. Кирил и Методиј ! Честит 
празник на сите Македонци. 
 

 

https://scoutveles.org.mk/wp-content/uploads/2022/05/slava.jpg
https://scoutveles.org.mk/wp-content/uploads/2022/05/Steve_slava.jpg
https://scoutveles.org.mk/wp-content/uploads/2022/05/Kiko_slava.jpg

Едукативен камп помеѓу извидниците и младите од  
Црвен крст 

На 25 и 26ти јуни 2022  год. , во во 
извидничкиот центар во 
село  Голозинци, Општина Чашка, 
извиднички одред “Димитар 
Влахов”- Велес во соработка со 
клубот на млади при ООЦК Велес 
организираа едукативен камп на кои 
присуствуваа петнаесет  млади од 
општина Велес и Чашка, извидници 
и волонтери на Црвениот Крст. 
Целта на кампот беше младите од 
Велес и Чашка  да се запознаат со 
работата на двете организации, да 
се дружат  и да креираат 
планови  за идна соработка Од 
сработеното на овој камп  се 

очекуваат да произлезат заеднички проекти за општините Велес и Чашка, следејќи ги вредностите 
на двете организации. 
 

Вардарска регата “Гемиџии 2022“ 
Извидничкиот одред “Димитар Влахов“ со добиената дозвола и одобрение од страна на 
Градоначалникот на Велес г-дин Марко Колев на 2.7.2022 год. (сабота) ја организираше 
Вардарската регата “Гемиџии“. По три години пауза, повторно заплови по реката Вардар. 
Годинава во скратено издание, еден ден се пловеше до селото Уланци – Градско. 

 

https://scoutveles.org.mk/wp-content/uploads/2022/06/Crvenkrst_zvidnici3.jpg
https://scoutveles.org.mk/wp-content/uploads/2022/07/site_gemidzi.jpg

Оваа манифестација се враќа повторно меѓу настаните  во Велес. Како трговците,  кои со гемии, 
при крајот на 19-тиот век, стоката од Велес до Солун ја носеле со сплавови, така современите 
сплавари  тргнаа да пловат повторно по реката Вардар. Ова е 22-ра вкупно по ред Вардарска 
регата, педесетината учесници, на седум чамци, го оживеаа  споменот на славните  Гемиџии.   
 

 
 
 
 
 
 
 
 
 
 
 
 
 
 
 
 
 
 
 
„Целта е негување на минатото, почит на нашите сограѓани, велешаните Гемиџиите кои пред 119 
години го актуализираа македонското прашање пред Европа. Годинава ќе пловиме 30 км, без 
сплав, оти е ризично на овој водостој да сплавариме со неа. Добро е што денес Вардар има добар 
водостој и очекувам дека до 17ч. ќе стинеме до Градско, поточно Уланци. Сакаме оваа 
манифестација да биде бренд како Шарпланинскиот куп, Галичката свадба“ – кажа Ангелче Гушев 
организатор на Вардарската регати.   
 

 

https://scoutveles.org.mk/wp-content/uploads/2022/07/Gemidzii_1.jpg
https://scoutveles.org.mk/wp-content/uploads/2022/07/Gemidzii_2.jpg

Планираат следната година повторно таа да трае четири дена, со крајна цел Гевгелија. 
И годинава Вардарската регата има меѓународен карактер. Има четворица учесници од 
Извидничкиот одред  Миа Станимировиќ од Ниш, кои е збратимен со велешкиот одред Димитар 
Влахов и 25 години соработуваат. 
„И нашиот одред и вашиот ги воспитуваме младите во духот на патриотизмот, да бидат корисни 
членови на нашата заедница. Да ги почитуваат туѓите вредности и тоа беше целта на е нашето 
учество на регатата“ – кажа Слободан Тепавац од Ниш. За разлика од претходните денови, оваа 
сабота нивото на реката Вардар беше нешто повисоко, што на учесниците ќе им овозможи 
стабилно пловење. 
 

Еко акција “Чашка 2022“ 
Во организација на Сојуз на АКЦИЈАШИ и придружните членки, а со поддршка на Градоначалникот 
на Чашка, г-дин Горан Стојановски и ЈПКД “Тополка”, во периодот од 8-10.7.2022 год. се оддржа 
еко акција во Општина Чашка. Сите учесници беа сместени во извидничкиот центар “Голозинци“ , 
а како домакин и  поддршка беше и извидничкиот одред “Димитар Влахов“ – Велес. 

 

 

https://scoutveles.org.mk/wp-content/uploads/2022/07/Gemidzii_3.jpg
https://scoutveles.org.mk/wp-content/uploads/2022/07/Gemidzii_4.jpg


17 
 

 

 
Акцијата се реализирше и предвиде чистење на регионалниот пат ХС ,,Лисиче” кон с. Дреново, 
влезот на нас. Чашка, с. Лисиче како и кастрење на бујната вегетација на локален пат кон с. Војница.  
Најголема количина од собраниот смет беа лименки, пластични шишиња и чаши, стакло, гума и 
автомобилски делови како и кутии од цигари, хартија, најлонски кесиња, пакувања од кондиторски 
производи што најтешко се разградуваат во почвата. Во дел од програмските активности на оваа 
акција се реализираше и чистење и уредување  на целокупната парцела на извидничкиот центар во 
Голозинци. 
 
 
 

 
 

 

 

 

 

 

 

 

 

 

 

 

 

 

 

 

https://scoutveles.org.mk/wp-content/uploads/2022/07/Eko_akcija_2.jpg
https://scoutveles.org.mk/wp-content/uploads/2022/07/Eko_akcija_1.jpg
https://scoutveles.org.mk/wp-content/uploads/2022/07/Eko_akcija_4.jpg

Велешките извидници во ИЦО “Охрид” 
Врз основа на потребите на Извиднички Центар “Охрид“ во Охрид  и за потребите на програмските 
активности на Сојуз на извидници на Македонија (Школа за водачи и Извиднички камп) кои се 
реализираат во ИЦ “Охрид“ , тројца извидници од извиднички одред “Димитар Влахов“ од Велес 
оваа летна сезона  се во поддршка на активностите  за потребите на Центар во Охрид. Тоа се 
следните извидници: Иван Гушев, Мартин Голчев и Вероника Гијовска. 

 

 

 

 

 

 

 

 

 

 

 

 

 

 

 

 

 

https://scoutveles.org.mk/wp-content/uploads/2022/07/ivan1.jpg
https://scoutveles.org.mk/wp-content/uploads/2022/07/Ivan2.jpg
https://scoutveles.org.mk/wp-content/uploads/2022/07/martin.jpg
https://scoutveles.org.mk/wp-content/uploads/2022/07/Veronika.jpg

Отворен Младински центар во Велес 
На 12 август 2022 год. (петок) во Велес младите добија простор во којшто креативно или забавно 
ќе го поминуваат своето слободно време во Велес. Со младинскиот центар ќе управуваат 
Извидничкиот одред „Димитар Влахов“ и Фондација за локален развој и демократија „Фокус“.Тие 
во дел од Градска библиотека „Гоце Делчев“ ќе ги споделуваат своите идеи за потребите коишто 
ги имаат како млади граѓани на својот град, ќе организираат разни настани, ќе можат да 
учествуваат на обуки и да спроведуваат иницијативи за поубав, почист,културен, спортски град. 
Младинскиот центар се отвори на 12 август – Меѓународен ден на младите. 
 

 
 
 
 
 
 

Градоначалникот на Општина Велес, Марко Колев на свеченото отворање даде безрезервна 
поддршка на идеите и иницијативите којшто ќе произлегуваат од ова место и ќе се однесуваат на 
младинскиот ангажман за поубава и почиста локална заедница како и за други потреби на младите 
сограѓани. Колев соопшти реализација на уште два проекти, значајни за животот на младите во 
Велес. 

-Општина Велес има добиено два 

проекти кои што се финансирани од 

страна на Европската Унија. Во текот 

на вчерашниот ден објавивме една 

убава вест дека просториите на 

Народна кујна ќе бидат 

реконструирани и таму ќе биде 

отворен „Хаб за млади“ којшто ќе 

овозможува развивање на ИТ идеи и 

иницијативи на младите велешани. 

Втор е проектот којшто со 

Делегацијата на ЕУ и 

Евроамбасадорот ќе го објавиме во октомври, поточно за отворање на „Куќата на ЕУ“, од којашто 

младите исто така ќе имаат големи придобивки. Нека е со среќа, нека дава резултати и нека овој 

центар биде пример за тоа како треба да функционира град со млади луѓе од кои ќе се дабиваат 

https://scoutveles.org.mk/wp-content/uploads/2022/08/Otvaranje_mladinski-centar.jpg
https://scoutveles.org.mk/wp-content/uploads/2022/08/Marko-Kolev.jpg

добри идеи за одлично спроведени активности, додаде Колев. Градоначалникот, исто така, 

соопшти дека во изминатите 10 месеци, анализирал и дошол до заклучоци зошто е потребно да 

бидат поддржувани младите велешани и констатираше дека сите активности коишто биле 

финансирани од општината и реализирани во културата и спортот во кои вклучени биле млади 

луѓе, дале најдобри резултати. 

Во името на Владата на Република Северна Македонија, советникот за млади, Ѓорги Тасев го 

поздрави отворањето на 

вториот Центар на млади во 

државата и притоа ја најави 

поддршката на македонксата 

влада. Во исто време Тасев 

порача: 

-Навистина ме радува, што по 

двегодишни подготовки, овој 

процес го виде своето светло на 

крајот од тунелот и мило ми е 

што Велес добива еден ваков 

простор. Велес низ годините и 

сега со млад градоначалник има 

можност да направи промена со 

која повторно ќе го врати пиететот на град којшто ќе биде центар на млади луѓе. Иако за тоа ќе 

има стремеж и од други општини, но примерот нека почне од овде. Од овде нека произлезат, добри 

проекти, квалитетни идеи коишто ќе го подобрат животот за младите, додаде Тасев. 

Заменик директорот на Агенција за млади и спорт, Адмир Билаљи потенцираше дека со 
отворањето на овој Младински центар се унапредуваат вредностите и се поддржува младинската 
работа, волонтерството и младинскиот активизам во локалните заедници во државата. 
-Ми претставува чест и задоволство што денес отвораме уште еден од многуте Младински центри 
ширум државата и овозможуваме дополнителни можности за младите во Велес. Честитки и до 
двете граѓански 
организаци, Фондација 
Фокус и Извиднички 
одред Димитар Влахов, 
коишто ќе управуваат со 
овој центар. Се надевам 
дека локалната 
самоуправа ќе 
обезбеди сериозна 
поддршка за непречено 
функционирање на 
центарот согласно 
стандартите за 
квалитет. Агенцијата за 
млади и спорт својата 
поддршка ја обезбедува 
преку мебел и 

https://scoutveles.org.mk/wp-content/uploads/2022/08/Tasev.jpg
https://scoutveles.org.mk/wp-content/uploads/2022/08/AMS.jpg

дополнителна финансиска поддршка а 
не радува фактот дека ваквите политки 
на државата се препознаени од страна 
на младите па и локалната самоуправа, 
доаде Билаљи. 
Генералниот секретар на Сојуз за 
младинска работа, Драган Атанасов ги 
мотивираше младите велешани во што 
поголем број да бидат дел од 
активностите на центарот и притоа да 
ги иницираат сопствените потреби. 
-Јас би сакал да потсетам, согласно 
Законот за младинско учество на 
младински политики, што е Младински 

центар. Тоа се места кадешто се подготвуваат и спроведуваат програми коишто ја подобруваат 
благосостојбата на младите, развојот на личниот, социјалниот и професионален живот на 
младите, се споделуваат важни информации за младите и други аспекти од животот на младите. 
Ќе ги повикам двете граѓански организации, коишто ќе работат со центарот, да развиваат програми 
во коишто сите млади во градот, не само волонтери, ќе учествуваат, ќе се дружат и ќе бидат 
поактивни. Општина Велес ќе ја повикам да продолжи да го поддржува центарот, доколку е тоа 
возможно и со повисока финансиска поддршка, за да биде позитивен пример и за другите 
општини. Но очекувам овој центар да биде лидер за другите општини како Чашка, Градскои Лозово 
во процесот на отворање на Младински центри во тамошните локални заедници, додаде 
Атанасов. Со Младински центар Велес ќе раководи младинскиот работник Ивана Јордева која на 

свеченото отворање соопшти дека е избран токму датум којшто носи симболика. 12 Август е 
Меѓународниот ден на младите. -Подготвивме и неколку активности што ќе се одржат подоцна во 
текот на денот. Фондацијата за локален развој и демократија Фокус и Извидничкиот 
одред  Димитар Влахов се две од постарите и докажани граѓански организации на полето на 
волонтерството и младинскиот активизам. 
Тие и понатаму ќе се грижат и ќе помагаат 
ова прекрасно место да стане едно од 
најпосетуваните локации во градот за 
младите во Велес и пошироко во регионот, 
давајќи им притоа можност да ги 
соопштуваат своите потреби,да 
реализираат активности и да бидат 
главниот раздвижувач на младинскиот 
активизам и волонтерството како во 
родниот град така  и пошироко, додаде 
Јордева Таа нагласи дека токму овој 
Центар ширум ги отвара вратите за сите 
млади кои сакаат своето слободно време да 
го користат за дружење,за волонтерство,за 
разубавување на својот град,за натпревар 
на идеи и за резултати со кои ќе стане 
препознатлив од страна на граѓаните,на 
бизнис заедницата,на институциите, на 
државата, на домашните и странските 
донатори. 

https://scoutveles.org.mk/wp-content/uploads/2022/08/SMR.jpg
https://scoutveles.org.mk/wp-content/uploads/2022/08/Guse_mladiski-centar.jpg

Младинскиот центар Велес е отворен секој работен ден од 8 до 16 часот и ги очекува младите 
велешани преку предлози и идеи да креираат настани коишто ќе бидат привлечни за повеќе 
генерации.  

 

Академија за средношколци за волонтеризам и активизам 
Во периодот од 15 до 22 август во извиднички Центар Охрид се одржа тренинг – камп, “Академија 
за средношколци за волонтеризам и активизам ” . Како дел од учесниците на овој камп беа и двајца 
извидници од извидничкиот одред “Димитар Влахов“ и тоа Стефанија Јакимовска и Елена 
Хаџиева. Тие имаа можност да се стекнат со вештини за делување на локално ниво, соработка со 
локални институции и учество во работата на локалните младински совети, а и да стекнат со нови 
пријателства. 
 
 
 
 
 
 
 
 
 
 
 

 

 

 

 

Во рамки на академијата се одржа и натпревар за најдобро напишан проект, а нашите извидници 
ја имаа честа да бидат едни од победниците и добија финансиска поддршка за подоцна да го 
реализираат нивниот проект. 
 

 

 

 

 

 

 

 

https://scoutveles.org.mk/wp-content/uploads/2022/08/Mladinski-centar.jpg
https://scoutveles.org.mk/wp-content/uploads/2022/08/Izvidnici_mladinski-centar.jpg
https://scoutveles.org.mk/wp-content/uploads/2022/08/kamp1.jpg
https://scoutveles.org.mk/wp-content/uploads/2022/08/kam2.jpg
https://scoutveles.org.mk/wp-content/uploads/2022/08/299776522_5554129131315596_1688144342629500872_n.png

“Мое село со Томче“ во ИЦ “Голозинци“ 
На 8.9.2022 год. (четврток) на денот кога извидничкиот одред “Димитар Влахов“ слави 70 години од 
формирањето на одредот, во село Голозинци во истоименот извиднички центар  се снимаше дел од 
серијалот на емисијата од шестата сезона на “ Мое село со Томче“ на Сител ТВ , каде што главен 
организитор на емисијата беа членовите на извидничкиот одред “Димитар Влахов“ – Велес. 
 

 

 

 

 

 

 

 

 

 

 

 

 

 

 

 

 

 

 

 

https://scoutveles.org.mk/wp-content/uploads/2022/09/IMG_20220908_161248-scaled.jpg

Како дел од емисијата учество зема и Ангелче Гушев како старешина на одредот, каде што во 
целост беше презентиран развојот на извидништвото во Велес и Македонија и активноста на 
извидничкиот одред “Димитар Влахов“. 
 

 
 
 
 
 
 
 
 
 
 
 
 
 
 
 
 
 
 
 
 
Покрај старешината на одредот во рамките на репортажата учество зема и Жаклина Гушева која 
што во целост ја престави и кујната на извидничкиот центар “Голозинци“ каде што беа 
презентирани подготовката на пастрмката, зелникот, подготовката на голозинскиот ориз и 
градинарските производи од регионот, доматите, црните патлиџани и сирењето.Во рамките на 
емисијата беа презентирани и активностите на XXXVI Средби на извидници кои ќе се одржат во 
периодот од 9-11.9.2022 год. 
 

 

70 години – извиднички одред “Димитар Влахов“ 
Во далечната 1948 година со Законот за предвојничка обука во рамките на Гимназијата “Кочо Рацин” 
во Велес започнуваат да се формираат првите одделенија кои што работат активности слични на 
нашите, извидничките. Тие одделенија се до 1952 година работат како неформални групи за да на 
денешен ден 8 септември во учебната 
1952 / 1953 година од тие одделенија 
се формира извидничкиот одред 
“Димитар Влахов”. Постоиме 70 
години. Подготвуваjки ја прославата по 
повод 60 години извиднички одред 
“Димитар Влахов“ – Велес, дојдовме до 
фотографија од првата група на 
членови од кои во учебната 1952/1953 
година се формира одредот од Велес. 

Основач на одредот е проф. Петар 
Петровски. Од самиот почеток 
започнуваат да се формираат 
извиднички единици во сите основни училишта, а за поздравување било и формирањето на 

https://scoutveles.org.mk/wp-content/uploads/2022/09/IMG_20220908_165256-scaled.jpg
https://scoutveles.org.mk/wp-content/uploads/2021/09/iz1-300x160-1.jpg

единици во тогашните претпријатија Монопол и Механичка. ИО 
“Димитар Влахов“ – Велес е формиран во првата недела на месец 
септември со организирањето на првата школа за водачи која што се 
одржува во болницат Јасеново, а според кажувањата, а тоа е 8 
Септември … Ден кој подоцна многу значи за нашата Македонија. Да 
живее извиднички одред “Димитар Влахов“ – Велес, да живее 
Македонија !!! 
 

 

Реализирани XXXVI Средби на извидници – Голозинци 2022 
Остварувајќи ја својата програма за работа Извидничкиот одред “Димитар Влахов“ – Велес, ги 
организираше XXXVI Средби на извидници Голозинци 2022, кој  се одржаа во периодот од 9 до 
11.09.2022 год. во извидничкиот центар Голозинци во истоименото село. На средбите учество 
земаа повеќе од 150 извидници од Република Македонија (Скопје, Прилеп, Штип, Кичево, 
Куманово, Виница, Кочани, Битола) и Република Србија (Ниш). 
 
 
 

 

 
Средбите на извидници беа програмски организирани во насока на живот во природа, 
неформално образование, ориентација и топографија во непознат терен, прва помош и исхрана 
во природа. Со овие средби извидничкиот одред “Димитар Влахов“ ја  започна прославата по 
повод 100 години скаутизам во Велес 1922 – 2022, 70 години извиднички одред “Димитар Влахов“ 
и прослава по повод денот на Државноста на Република Македонија. По завршувањето на XXXVI 
Средби на извидници беа постигнати следните резултати и тоа во категоријата на истражувачи и 
ровери првото место го освои патролата на ИО “Скаут“ од Куманово, второ место патролата на 
ИО “Мија Станимировиќ“ од Ниш Република Србија и третото место патролата на ИО “Еквинокс“ 
од Штип 
 
 

https://scoutveles.org.mk/wp-content/uploads/2022/09/Satori-scaled.jpg
https://scoutveles.org.mk/wp-content/uploads/2022/09/Zatvaranje-scaled.jpg

Додека пак во категоријата на извидници прво место патролата на ИПО “Сидро“ од Скопје, второт 
место патролата на Првиот скопски извиднички одред и третото место патролата на ИО “Еквинокс“ 
од Штип 

 

 

 

 

 

 

 

 

  

Покрај ова беа додели и пакет на извидничка литература за најдобро изработените материјали 
кроки, извештај на дел од помината патека, итенерер на минско поле, скица не дел од помината 
патека и скица на контролна точка . 

 

 

 

 

 

 

 

 

https://scoutveles.org.mk/wp-content/uploads/2022/09/Sidro-I-mesto-scaled.jpg
https://scoutveles.org.mk/wp-content/uploads/2022/09/Stip_III-mesto-scaled.jpg
https://scoutveles.org.mk/wp-content/uploads/2022/09/Mija_II-mesto-scaled.jpg
https://scoutveles.org.mk/wp-content/uploads/2022/09/Kumanovo_1mesto-scaled.jpg
https://scoutveles.org.mk/wp-content/uploads/2022/09/PSIO_II-mesto-scaled.jpg
https://scoutveles.org.mk/wp-content/uploads/2022/09/Stip_mali-III-mesto-scaled.jpg

На крајот сакаме да нагласиме 

дека сите учесници на XXXVI 

Средби на извидници од 

извидничките одреди ширум 

Република Македонија и 

Република Србија имаа можност 

да се дружат во Младинскиот 

центар во Велес, да се запознаат 

меѓу себе и да изработат знак со 

еко порака. При пристигнувањето 

учесниците беа запознаени со тоа 

што е Младински центар, како тој 

работи, но и кои се можностите 

што ги нуди центарот. 

 

 

Нова извидничка литература – 
“ЕКО СКАУТСКА ЧИТАНКА“ 

Во рамките на  пректот “Да создаваме иднина“ се изработи и едукативен материја кои ќе помогне 
во решавање на еколошките проблеми, а тоа е 
брошурата  “ЕКО СКАУТСКА ЧИТАНКА“ со следните 
теми: Основни поими и дефиниции на екологија, 
Пластика и стиропор, Стакло негово складирање и 
рециклирање, Светот во кои што живееме не е чист, 
Напиши писмо до весник, Енергијата е скапа и треба да 
се штеди, Присвојте си парче земја, Дали вашите 
играчки допринесуваат за загадувањето, Користење на 
водата, Посадете дрво и цевеќе, Грижете се за 
птиците, Инсектите кои не опкружуваат, Грижа и 
обврски кон домашните галеничиња, Влијанието на 
загадувањето врз здравјето на човекот и Што мислат 
младите за загадувањето и што можат да сторат тие за 
да ја спасат земјата од загадување. Сите теми се 
преставени во форма на хендаути односно упатсва за 
планирање и реализирање на еколошки активности. 
 Автор на овој материјал е старешината на извиднички 
одред “Димитар Вкахов“ – Велес, м-р Ангелче Гушев. 
Истата брошура беше поделена и на сте екипи на 
XXXVI средби на извидници. Брошурата е финасирана 

од страна на Министерството за животна средина и просторно планирање. 
 

 

Хајк – Да создаваме иднина 
Членовите  на извидничкиот одред “Димитар Влахов“ – Велес во рамките на Европската недела 
на мобилност на 18.9.2022 год. (недела) организираа еднодневен извиднички хајк до месноста 
Вршник под мотото “Да создаваме иднина“. Во рамките на овој хајк извидниците од велешкиот 

https://scoutveles.org.mk/wp-content/uploads/2022/09/mladinski.jpg
https://scoutveles.org.mk/wp-content/uploads/2022/09/CITANKA.jpg

извиднички одред   на патеката од месноста Камено брдо до Вршник поставија и едукативни 
еколошки таблички за зачувување на животната средина. 

 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://scoutveles.org.mk/wp-content/uploads/2022/09/Letnikovec_1.jpg
https://scoutveles.org.mk/wp-content/uploads/2022/09/Tabla_1-scaled.jpg
https://scoutveles.org.mk/wp-content/uploads/2022/09/Tabla_2-scaled.jpg
https://scoutveles.org.mk/wp-content/uploads/2022/09/IMG_20220918_094803-scaled.jpg

Tрибина “Извидници – начин на живот и влијанието на 
извидништвото во развојот на младите личности“. 

Во рамките на прославата по повод 70 години од форирањето на извидничкиот одред “Мија 
Станимировиќ“ од Ниш, на 23.9.2022 год. (петок) во Нишкиот  Културен Центар се организираше 
трибина на тема “Извидници – начин на живот и влијанието на извидништвото во развојот на 
младите личности“. 
На оваа трибина учество земаа: 
– Габриел Ранковиќ, Старешуина на СИС, 
– Дуња Марушиќ, Претседател на Собранието на КОМС 
– Ненад Стојановќ, Проектен директор на “Дели простора“ 
– Даниела Вучиќ, ЕУ инфо поинт Ниш 
– м-р Дарко Митрашиновиќ, ИО “22 Април“ – Бања Лука, БиХ 
– м-р Ангелче Гушев, ИО “Димитар Влахов“, Република Македонија 
– Вонреден професор д-р Јасмин Челиќ, ИО “3 Март Ријека“, Храватска 
– Проф Д-р Милош Ристиќ, ИО “Мија Станимировиќ“ – Ниш, Република Србија 

 

Старешината на извидничкиот одред 
“Димитар Влахов“, м-р Ангелче 
Гушев зборуваше за влијанието на 
извидничката организација врз 
сопствениот развој, извидничките 
семејства, создавањето на 
извидничкиот центар “Голозинци“ и 
неговото влијане врз младата 
популација. Со учеството на нашиот 
старешина докажуваме дека 
велешкиот извиднички одред е 
модел како треба да изгледа еден 
одред и дека одредот од Велес има 
висок рејтинг на Балканот. 

https://scoutveles.org.mk/wp-content/uploads/2022/09/308590585_1142450193019039_2759974207098656376_n.jpg
https://scoutveles.org.mk/wp-content/uploads/2022/09/306595222_400313552278510_2535375703070222695_n.jpg

70 години ИО “Мија Станимировиќ“ – Ниш 
На 24.9.2022 год. (сабота) на терените на извидничкиот дом “Мија“ во Ниш се одржа прославата по 
повод 70 години од формирањето на нашиот братски одред,  извидничкиот одред “Мија 
Станимировиќ“. 

 

https://scoutveles.org.mk/wp-content/uploads/2022/09/307656711_400313295611869_2899340913342763900_n.jpg
https://scoutveles.org.mk/wp-content/uploads/2022/09/309312976_1514147095677562_6537862610744335897_n.jpg

Во рамките на академија беше изложено свеченото експозе од страна на старешината на 

одредот Слободан Тепавац. На самата академија беа доделени јубилејни плакети меѓу кои 

и на извидничкиот одред “Димитар Влахов“ – Велес. 

 

Во рамките на оваа прослава беше и официјално пуштен во употреба извидничкиот дом “Мија“, а 
воедно беше презентиран и идејниот план за уредување на овој дом. Најмладите извидници – 
развигорците го дадоа својот свечен завет во рамките на прославата. 
 

 

 

 

 

 

 

 

 

 

 

 

 

 

 

https://scoutveles.org.mk/wp-content/uploads/2022/09/308241750_618825183297547_6447236143315218097_n.jpg
https://scoutveles.org.mk/wp-content/uploads/2022/09/308920974_6352572368092901_7088018982497597328_n.jpg

Златен знак на извидничкиот одред “Мија Станимировиќ“, 
доделен на старешината на велешкиот одред , Ангелче 

Гушев 
На свечената академија на 24.9.2022 год. (сабота) по повод 70 години од формирањето на 
извидничкиот одред “Мија Станимировиќ“ од Ниш, старешинството на одредот на своите членови 
за 20 години активна работа го додели признанието  “Златен знак на одредот“. Покрај дваесетина 
активни членови на ИО “Мија Станимировиќ“ – Ниш, за прв пат во седумдесет годишната историја 
на одредот направи исклучок и со “Златен знак на одредот“ го награди старешината на извиднички 
одред “Димитар Влахов“ – Велес, м-р Ангелче Гушев. 
 
 

 

 

 

 

 

 

 

Како што истакна на свечената  академија  старешината на ИО “Мија Станимировиќ“, г-дин 
Слободан Тепавац , “Ова признание за прв пат во историјата на нашиот одред се доделува на 
член кој што е надвор од нашиот одред. Но триесет годишната извидничката работа  на 
просторите на поранешна ЈУ  на нашиот другар извидник Ангелче Гушев, неговата индивидуална 
извидничка дејност е најквалитетната работа со која што и нашиот нишки одред се горде, а со тоа 
и допринесе во нашето квалитетно братско работење на полето на воспитанието и образованието 
на младите луѓе во Ниш и Велес. Воедно му го честитаме и неговиот педесети роденден. “ 

Учество на состанокот за 13та Национална Смотра на СИМ 
Во организација на Сојуз на извидници на Македонија на 1.10.2022 год. во Крушево се 

организираше посета на локацијата каде треба да се орагнизира 13та Национална 

Смотра на Сојуз на Извидници на Македонија – Крушево 2023.  

 

 

 

На овој сoстанок учество земаа преставници од извидничките одреди од Скопје, Велес, Св.Николе, 
Кичево и Струга. На самиот состанок се разгледуваче локација на смотрата, се разговараше за 
програмата и за сите детали поврзани со истата. Целата средба ја раководеше Старешината на 
13 смотра на СИМ, Лазар Апосоловски. Како претставници на извиднички одред “Димитар Влахов“ 
од Велес беа Иван Гушев и Мартин Голчев. 

Учество на информативна сесија 
Претставниците на извидничкиот одред “Димитар Влахов“ – Велес Ангелче и Жаклина Гушеви на 
19.10.2022 год. (среда) во Хотел “Гарденија“ учествуваа на информативната сесија за 
презентирање на отворениот Механизам за граѓанска отпорност (МГО) на Европската Унија, што 
се спроведува во рамките на проектот  “Техничка поддршка за подобрување на овозможувачката 
средина за граѓанските организации во Република Северна Македонија“ финансиран од ЕУ. 

 
На работилницата се обратија Зинта Миезаине, Тим лидер на проектот и Валентина Величковска 
кординатор на МГО.   Општата цел на проектот финансиран од ЕУ „Техничка поддршка за 
подобрување на овозможувачката средина за граѓанските организации во Република Северна 
Македонија“ е зајакнување на ефективноста на граѓанското општество преку подобрување на 
овозможувачката средина за граѓанското општество, на централно и локално ниво, и преку 
структурирана соработка на граѓанските организации со јавните институции и бизнис заедницата 
во земјата.  
 

Извештајот за Вардарската регата едногласно усвоен од 
Советот на Општина Велес 

На 22- та седница на Советот на Општина Велес која се одржа на ден 26.10.2022 година (среда) 
во просториите на Општина Велес во рамките на дневниот ред на седницата беше разгледан и 

https://scoutveles.org.mk/wp-content/uploads/2022/10/naslovna.jpg

Извештајза реализација на Вардарска регата “Гемиџии 2022“ реализирана од Извиднички одред 
“Димитар Влахов“ Велес. 

 
Извештајот за реализацијата на Вардарската регата 
Гемиџии пред Советот на Општина Велесбеше 
презентиран од страна на Старешенината на одредот, 
м-р Ангелче Гушев кој бешеедногласно прифатен од 
страна на сите 23 советници. Предходно Извештај за 
реализација на Вардарска регата “Гемиџии 2022“ беше 
усвоен од страна на Комисијата за општествени 
дејности и Комисија за финансирање, Буџет и локален 
економски развој кој се одржаа на 25.10.2022 год. Треба 
да се нагласи дека при рзгледувањето на Извештајот за 
реализацијата на Вардарската регата Гемиџии 2022 год. 
беше истакнато дека регатата треба да се врати во 
стариот обем на организирање (четири дена) и на 
регата да и се делегира надлежност на организација 
која ќе организира и да започне да се организира од 
јануари 2023 за да биде запазени сите услови за нејзина 
реализација. 
 

 

Одредска делегација положи цвеќе по повод 9 Ноември 
Денот на Општина Велес 

Во рамките на прославата по повод 9 Ноември Ден на Општина Велес делегација на извиднички 
одред “Димитар Влахов“ – Велес положи свежо цвеќе во Спомен Костурницата каде почиваат 
моштите на мнозина на херојството и заветот кој ни го оставија. 
Делегацијата на нашиот одред ја сочинуваа Иван Гушев и Филип Николов Паметејќи го нивното 

дело во минатото како причина за слободен Велес во сегашноста и иднината, денес, на денот кој 
пред 78 години бил одговор на крикот за слобода, од нив положивме свежо цвеќе во нивспомен. 

Извиднички одред “Димитар Влахов“ добитник на 
Благодарница 9 Ноември 

 

 

Во рамките на прославата по повод 9ти Ноември ободувањето на градот Општина Велес одржа 
свеченост на сцената на театарот Ј.Х.К. Џинот на која пред присутните гости се обрати 
градоначалникот Марко Колев. “На ѕидовите околу нас со невидливо мастило испишани се 
имињата на бројни знајни и незнајни јунаци, улиците по кои чекориме послани се со нивната 

https://scoutveles.org.mk/wp-content/uploads/2022/11/9ti_1.jpg
https://scoutveles.org.mk/wp-content/uploads/2022/11/diploma.jpg

пролеана крв која до денес одекнува потсетувајќи не на аманетот за слободен Велес кој пред 78 
години ни го оставија. Минатата година на овој ист ден посакав заедно да го градиме Велес во 
достоинствено и достојно место за живот за сите сегашни и идни генерации. Денес, една година 
подоцна ви велам дека можеме. Покажавме дека со посветена и макотрпна работа во Велес може 
да се живее убаво“, истакна Градоначалникот Марко Колев. 
Општина Велес традиционално ги додели и деветтоноемвриските награди на граѓаните кои со 
својот личен белег оставиле траг во заедницата. Општина Велес со Благодарница Благодарници 
9 Ноември за 2022 го одликуваше и извидничкиот одред “Димитар Влахов“ која што во името на 
одредот ја прими Иван Гушев. Оваа Благодарница е круна на седумдесет годишното работење на 
извидникиот одред Димитар Влахов 1952 – 2022 и 100 години од појавувањето на првиот скаутски 
стег во Вардарската бановина во рамките на Кралството Југославија 1922 – 2022. 
 
 

 

 

Еколошка акција на пошумување ИЦ “Голозинци“ во знак на 
најстариот акцијаш во Велес 

Извидничкиот одред “Димитар Влахов“ во извидничкиот центар “Голозинци“ во партнерство со ЗГ 
“Акцијаш – Ветерани“ беше домаќин на еколошката акција на пошумување. Еколошката акција 
беше организирана во знак на најстариот акцијаш ветеран Боре Манев. Со едно минутно молчење 
во знак на почит за Боре Манев, штотуку починат акцијаш ветеран на Работната бригада “Кочо 
Рацин“. И веднаш почеток на работна акција за исполнување на аманетот на Манев. Неговото 
семејство купи борови садници. Акцијашите ветерани од Велес започнаа да ги садат заедно со 
листопадни дрвја во дворот на поранешното училиште во село Голозинци, сега Извиднички центар 
“Голозинци“.„Дојдовме да ја исполниме неговата желба. Засадивме 12 борови садници, стари три 
години, во училишниот двор каде што Боре има завршено основно образование. Поставивме и 
систем „капка по капка. Мислам дека акцијата е успешна,рече Командантот на РБ„Кочо Рацин“ 
Делчо Костов „Симболиката е 12 дрвца, 12 месеци што биле негова желба да ги засади во дворот 
на основното училиште во кое што учел со неговата постара сестра, веќе учителка во истото. 

https://scoutveles.org.mk/wp-content/uploads/2022/11/9ti2.jpg

Оттука желбата за престој и љубов кон природата. И садниците со борчиња потсетуваат на 
неговото име Боре, рече Лепа Тошанова, ќерка на акцијашот ветеран Боре Манев. Акцијашите 
ветерани со копачи и со мотики го расчистија дворот . Со конец го трасираа редот на садници. 
Бушалката машински ги ископа дупките. Садниците се насадија рачно. Се постави и пластичното 
црево на системот „капка по капка“. Дополнително ќе се приклучи на бунарот за вода откако 
дождот што почна да врне прв ги полеа садниците. 
 

Конститутивна седница на Локалното собрание на  
млади на Општина Велес 

Општина Велес е во завршната фаза на формирање на Локалниот младински совет согласно 
Законот за младинско учество и младински политики. На 2.12.2022 год. (петок) се одржа 
конститутивна седница на Локалното собрание на млади на Општина Велес беше донесена 
Одлука за објавување на Јавен повик за избор на членови на Локаниот младински совет на 
Општина Велес. 

 

https://scoutveles.org.mk/wp-content/uploads/2022/11/ak1.jpg

На седницата на Локалното собрание на млади од извиднички одред “Димитар Влахов“ – Велес 
учество земаа Иван Гушев и Тино Ангелов. 

 

Локален младински совет (ЛМС) на Општина Велес претставува тело на локалната самоуправа 
кое го сочинуваат млади претставници на различните форми на организирање и здружување во 
Општина Велес, кое има советодавна и застапувачка улога за прашањата од младински интерес 
кон локалната самоуправа. Во ЛМС може да членуваат претставници на младински организации, 
организации за млади, политички подмладоци, ученички и студентски организации и други форми 
на младинско здружување со свои претставници. ЛМС на Општина Велес брои седум (7) членови 
 

70 рози по повод седумдесет годишнината на одредот 
На 4.12.2022 год. (недела) во рамките на програмските активностите по повод 70 години 
извиднички одред “Димитар Влахов“ – Велес, членови на кубот на брѓани при одредот организираа 
акција на засадување на 70 рози во извидничкиот центар “Голозинци“ по повод јубилејот на нашиот 
одред. Покрај седумдесете рози беа посадени и десет туји кои хортикултурно ќе го разубават 
логорскиот простор и дворот на извидничкиот центар “Голозинци“. 

Проектот “Боренка“ претставен пред децата од велешките 
основни училишта 

На 14.12.2022 год. (среда) повеќе од 100 деца од основните училишта во Велес, беа дел од 
едукативна работилница на тема животната средина насловена како „Боренка“ којашто се одржа 
во просториите на Младински центар. Децата за време на работилницата добија едукативна кутија 
којашто содржи моливче од јаглен и ливче на коешто го нацртаа своето дрвце. Поточно, „Боренка“ 
е волонтерска иницијатива за пошумување на опожарени подрачја во период од 2020 до 2021 
година во три региони во нашата земја. 

 
 
 

 

 

 

 

 

 

 

 

 

-Младите извидници собираат изгорени дрва и ги прават во јаглени моливчиња коишто подоцна 
ги ставаат во едукативни кутии. На секоја работилница кутиите се делат помеѓу децата и секое од 
нив го црта своето дрвце коешто ќе го сликне и ќе ни го испрати на нас или директно ќе го објави 
на веб страната на „Боренка“ и со тоа ќе ја зголемат виртуелната шума. Откако ќе се соберат 
доволен број на виртуелни дрвја, волонтерите на „Боренка“ поточно извидници, граѓани, сите 
заинтересирани млади доброволци одат на некое опожарено подрачје и садат вистински садници, 
рече Снежана Јанковиќ од сојуз на Извидници на Македонија. Досега одржана е само една акција 
за пошумување во Петралица кадешто се посадени околу 4.000 садници и во која учествувале 
повеќе од 200 млади волонтери. -Јас најчесто велам дека најубава и најблагородна работа е да 
засадиш дрво и да не очекуваш ти да ја користиш сенката од него бидејќи на дрвото му требаат 
години да порасне. Со тоа ние се грижиме за иднината, за идните генерации, за нашата земја како 
и заштита на животната средина. Шумите ни се најголемо богатство коешто го имаме и колку 
повеќе се грижиме за нив толку повеќе правиме добро за нашата земја и иднина, додаде Јанковиќ. 

Со овие едукативни работилници опфатени се повеќе од 1000 деца како од Скопје, Кавадарци, 

така и од Кочани. Во Велес истата беше спроведена во соработка со Извиднички одред „Димитар 

Влахов“ и Младински центар Велес. Инаку, оваа иницијатива ја спорведуваат Извидници во 

партнерство со ЈП „Национални шуми“ и со поддршка од Амбасада на САД 

Иван Гушев и Тино Анѓелов се новите извиднички  
инструктори во Велес 

 
На 18.12.2022 год. (недела) во Mладинскиот 
центар Матично – Скопје согласно одлука на 
старешинство, се одржа втор рок за бранење на 
проекти од инструкторска школа за: 
Учесници на инструкторска школа 2021-2022 

година 
Извидници со поминат теоретски дел од 
инструкторска школа од I степен 
Извидници со поминат теоретски дел од 
инструкторска школа од II степен 

Од извиднички одред “Димитар Влахов“ – Велес на оваа одбрана учествуваа Иван Гушев и Тино 
Анѓелов. Велешките извидници го презентираа проектот – П Р А В И Л Н И К за организирање и 
изведување на извиднички активности во Сојуз на извидници на Македонија. Со оваа презентација 
беше заокружен целосната одбрана на проектот со што двајцата велешки извидници се стекнаа 
со функцијата Инструктор од I степен. 
 

 

Овој проект ги имаше следните: Цели на документот: 
-Подготовка и донесување на нов П Р А В И Л Н И К за организирање  и изведување на 
извиднички активности во Сојуз на извидници на Македонија 
-Усвојување на П Р А В И Л Н И К за организирање  и изведување на извиднички активности во 
Сојуз на извидници на Македонија од страна на Старешинството на СИМ 
Индикатори за успех (предвидување на потенцијални резултати): 
Како индикатори за успех би се земал бројот на користење на Правилникот за организирање на 
активности кои се пријавени во СИМ и  организирани според него. Тоа ќе се постигне со примарна, 
секундарна и финална ревизија која би се движела со следниот тек: шест месеци по усвојувањето 
од Старешинството на СИМ прва примарна ревзија, секундарна ревизија  јуни 2026 и финална 
ревизија декември 2029. Овие двајца извидници работеа под менторство на Јордан Бајрактаров 
и Ангелче Гушев како надворешен консултатнт во проектот. 

 

https://scoutveles.org.mk/wp-content/uploads/2022/12/Tino_Ivan.bmp
https://scoutveles.org.mk/wp-content/uploads/2022/12/NAslovna_Pravilnik.bmp

Програма за 70 години извиднички одред “Димитар Влахов“ 
Старешинството на извиднички одред “Димитар Влахов“ заедно со организациониот одбор 
на прославата по повод 70 години на одредот, ја утврдија генералната рамка за прославата и 
официјалниот амблем на прославата.Период од 24 до 26 март 2023 ќе ги содржи дел од следните 
активности. 
 

 
 
 
 
 
 
 
 

 
Свечената седница ќе се држи на 25.3.2023 год. (сабота), 
но покрај тоа планирани се и следните активности: 
-Трибина на тема: “Улогата на извидничкото движење во креирањето на младите лидери“ 
-Крводарителска акција 
-Јубилеен планинарски марш 
-Пошумување 
-Ликовен и поетски конкурс во училиштата 
 

 

 

 

 

 

 

 

 

 

 

 

Старешина на ИО “Димитар Влахов“  

м-р Ангелче Гушев 

https://scoutveles.org.mk/wp-content/uploads/2022/12/70b.jpg
https://scoutveles.org.mk/wp-content/uploads/2022/12/70a.jpg

